
  
  

औबेदुल्ला खाँ हैरिटेज कप हॉकी टूर्नामेंट का शुभारंभ

चर्चा में क्यों?
21 मार्च, 2022 को मुख्यमंत्री शिवराज सिंह चौहान ने भोपाल के मेजर ध्यानचंद हॉकी स्टेडियम में आयोजित औबेदुल्ला खाँ हैरिटेज कप हॉकी टूर्नामेंट 2022
का शुभारंभ किया। साथ ही मुख्यमंत्री ने औबेदुल्ला खाँ हैरिटेज कप की ट्रॉफी का अनावरण भी किया।

प्रमुख बिंदु 
भोपाल में यह टूर्नामेंट 21 से 27 मार्च तक चलेगा। उल्लेखनीय है कि औबेदुल्ला खाँ कप हॉकी टूर्नामेंट 1931 में स्थापित हुआ था। बीच में यह बंद
हो गया, कोरोना के कारण भी इसमें व्यवधान हुआ।
इस अवसर पर मुख्यमंत्री ने ताशकंद, उज्बेकिस्तान में आयोजित एशियन फेंसिंग चैंपियनशिप में ईपी इवेंट में रजत पदक विजेता प्रज्ञा सिंह तथा
कांस्य पदक विजेता आर्यन सेन, जॉर्डन में आयोजित एशियन यूथ बॉक्सिंग चैंपियनशिप में कांस्य पदक विजेता अमन सिंह बिष्ट तथा रजत पदक
विजेता आनंद यादव तथा आबू धाबी में आयोजित एशियन सेलिंग चैंपियनशिप के 4.7 लेज़र इवेंट में स्वर्ण पदक विजेता रितिका दांगी और कांस्य पदक
विजेता नेहा ठाकुर को सम्मानित किया। 
मुख्यमंत्री ने डैफलंपिक, ब्राज़ील 2022 के लिये चयनित मध्य प्रदेश की बैडमिंटन खिलाड़ी गौरांशी शर्मा और टेनिस खिलाड़ी धनंजय दुबे को एक-एक
लाख रुपए का प्रतीकात्मक चेक भेंट कर सम्मानित किया।

